
СОҒЛОМЛАШТИРИШ ТУРИЗМИ 
ФАОЛИЯТИНИ БОШҚАРИШДА ТУРИСТИК 
КЛАСТЕРЛАРНИ ШАКЛЛАНТИРИШ 
МЕХАНИЗМЛАРИНИ БАҲОЛАШ
Ғофуров Азизбек Умаржонович
Фарғона давлат университети мустақил тадқиқотчиси

Annotatsiya: Мақолада соғломлаштириш туризми фаолиятини бошқаришда туристик кластерларни 
шакллантириш механизмларини баҳолаш юзасидан фаолият самарадорлиги ўрганилган. Тадқиқот жара-
ёнида кластер турларининг асосий элементлар бўйича таснифи, соғломлаштириш туризми кластери-
нинг тузилмавий модели, соғломлаштириш туризми кластерининг вертикал бошқарув тузилмаси ҳамда 
соғломлаштириш кластерининг горизонтал бошқарув тузилмаси тадқиқотлар асосида ишлаб чиқилган 
ва улардан амалиётда фойдаланиш услубиёти асосланган.

Kalit so‘zlar: туризм, соғломлаштириш, соғломлаштириш фаолияти, кластер турлари, соғломлаштириш 
кластерининг тузилмавий модели, соғломлаштириш кластерининг вертикал бошқарув тузилмаси, 
соғломлаштириш туризми кластерининг горизонтал бошқарув тузилмаси.
Abstract: In the article, the efficiency of activity is studied in relation to the assessment of the mechanisms 
of formation of tourist clusters in the management of health tourism activities. In the process of research, 
the classification of cluster types according to the main elements, the structural model of the health tourism 
cluster, the vertical management structure of the health tourism cluster and the horizontal management struc-
ture of the health tourism cluster were developed on the basis of research and the methodology of using them 
in practice was based.

Key words: tourism, wellness, wellness activities, types of cluster, structural model of wellness cluster, vertical 
management structure of wellness cluster, horizontal management structure of wellness tourism cluster.
Аннотация: В статье исследуется эффективность деятельности в контексте оценки механизмов форми-
рования туристских кластеров при управлении оздоровительно-туристской деятельностью. В процессе 
исследования были разработаны классификация типов кластеров по основным элементам, структурная 
модель кластера оздоровительного туризма, вертикальная структура управления кластером оздоро-
вительного туризма и горизонтальная структура управления кластером оздоровительного туризма на 
основе исследований и обоснована методология их использования на практике.

Ключевые слова: туризм, велнес, оздоровительная деятельность, виды кластеров, структурная модель 
оздоровительного кластера, вертикальная структура управления оздоровительного кластера, горизон-
тальная структура управления оздоровительного туристического кластера.

Жаҳон мамлакатлари иқтисодиётида сўнгги йилларда ижтимоий-иқтисодий тизимлар фао-
лиятини кластерли ёндашув асосида ривожлантириш йўналишидаги тадқиқотлар иқтисодиёт 
тизимидаги тармоқ ва соҳаларни интегратив, яъни бир мақсад йўналишидаги турли фаолият 
йўналишларини бирлаштирувчи тизимлар алоҳида корхона ёки тармоқларга нисбатан сама-
рали эканлигини кўрсатмоқда. Юз бераётган таркибий ўзгаришлар глобал тенденцияларнинг 
алоҳида ҳолатларини ўзида акс эттираётганлигини охирги йиллардаги мамлакатимиз миллий 
иқтисодиёти тармоқларининг деярли барчасида юз бераётган фаолиятни ташкил этиш ва 
бошқаришнинг кластерли ёндашувида кўришимиз мумкин. Шуни таъкидлаб ўтиш лозимки, 
ўзбек олимларининг тадқиқотларида ҳам мамлакатимиз ҳудудларида соғломлаштириш туризми 
фаолиятини самарали ташкил этиш йўналишларидан бири сифатида соғломлаштириш хиз-
матлари кластерларини шакллантириш истиқболли йўналиш сифатида қаралмоқда.

Соғломлаштириш туризми кластерларини ташкил этиш ва улар фаолиятини бошқариш 
бўйича тадқиқотларда, биринчи навбатда, “кластер” атамасининг моҳиятини чуқурроқ ўрганиб 
чиқиш мақсадга мувофиқ. Ижтимоий-иқтисодий тизимлар фаолиятини кластерли ёндашув 

асосида ривожлантириш йўналишидаги айрим тадқиқотларда “кластер” атамасига турлича 
таърифлар берилган бўлиб, турли мамлакатлардаги кластер асосидаги ривожланишнинг кенг 
тажрибаси таҳлил этилган. Кластерли ёндашувга асосланган назария асосчиси ҳисобланган 
М.Портернинг тадқиқотларида кластер моҳиятига: “...кластер – муайян соҳада умумий ва ташқи 
алоқалар билан бир-бирига боғлиқ бўлган компанияларнинг ва уларнинг асосий фаолияти 
билан боғлиқ бўлган муассасаларнинг географик яқин гуруҳидир”, деб таъриф берилган[1].

Замонавий ўзгаришлар шароитида ривожлантирилаётган кластерли ёндашув тўғри-
дан-тўғри янги илмий-техник йўналишлар ва уларнинг тижоратлашувини рағбатлантирган 
ҳолда билимлар тўпламининг янги шаклларини ташкил этиш учун асос ҳисобланади ҳамда 
билвосита таълим ва фан соҳасини ҳамда венчур бизнесини ривожлантиради. 

Мавжуд тадқиқотларни назарий жиҳатдан ўрганиш кластерларнинг турли кўринишларини 
таҳлил қилиш асосида унинг қуйидаги 10 дан ортиқ белгиларини ажратиб олиш имконини 
берди: фаолият натижалари, ишлаб чиқарилаётган маҳсулот тури, кичик корхоналардан иборат 
компанияларда билимларнинг тўпланиши, кластер ичидаги алоқалар таркибидаги фарқлар, 
бозордаги хулқ-атвор, ишлаб чиқариш кўлами, корхоналарнинг кластерга боғлиқлик даражаси, 
ишлаб чиқаришнинг марказлашув даражаси, кластернинг шаклланиш асослари ва бошқалар. 

Ижтимоий-иқтисодий тизимларда мавжуд ва фаолият кўрсатаётган кластерлар ўзининг 
асосий элементлари нуқтаи назаридан ҳам алоҳида таснифланиши мақсадга мувофиқ.

1-жадвал: Кластер турларининг асосий элементлар бўйича таснифи[2]
Кластер тури Кластернинг асосий элементлари

Дискрет кластер Кичик ва ўрта корхоналар
Туристик кластер Турли тармоқ корхоналари
Логистик-транспорт кластерлари Сақлаш, юкларни етказиб бериш, инфратузилмани ривожлантириш

Инновацион кластер Янги секторлар, янги корхоналар ва маҳсулот (хизмат) лар

Жараёнли (процессли) кластерлар Жараён (процесс) тармоқлари корхоналари

Горизонтал ёки вертикал кластерлар Умумий технологиялар ва кластер ядросидан фойдаланиш асосида 
саноат тармоқлариаро бирлашув

Сунъий кластерлар Ҳукумат, ҳудудий давлат бошқаруви топшириғи билан ташкил этилади.

Табиий (стихияли) кластерлар
Шароитдан келиб чиқиб бир маҳсулот ёки хизматни яратиш 
мақсадидаги бир ёки бир неча тармоқ корхоналарининг ўз 
имкониятларини бирлаштириш натижасида шаклланади.

Минтақавий ёки тармоқ кластерлари Алоҳида тармоқ ёки ҳудуд доирасида шаклланади.
Пайдо бўлувчи, ривожланувчи, эскирган 
ва ҳаказо кластерлар Кластернинг ҳаётийлик цикли босқичига боғлиқ.

Маҳаллий, ҳудудий (минтақавий), 
миллий ва трансмиллий кластерлар Кластер кўламига боғлиқ ҳолда шаклланади.

Бизнес тизимлар томонидан 
бошқарилувчи, давлат ҳокимияти 
органлари томонидан бошқарилувчи ва 
ҳоказо

Бошқарув даражаси бўйича шаклланади.

Туризм соҳасида шаклланувчи кластерлар унинг ядроси ҳисобланган туристик хизмат кўр-
сатувчи корхоналар атрофида яратилган корхоналарнинг бизнесини ташкил этиш туристик 
маҳсулотни яратиш билан боғлиқ фаолиятни юзага келтириб, ушбу корхоналар яшаш ва овқат-
ланиш, трансфер, савдо, кўнгилочар ва бошқа хизматлардан иборат бўлган хизматларни сотиб 
олади.

Туризм кластери маҳаллий (шаҳар) даражасида, шунингдек ҳудудий даражада ташкил 
этилиши мумкин. Кўпчилик тадқиқотчиларнинг, жумладан бизнинг фикримизча ҳам туризмга 
кластерли ёндашув минтақанинг иқтисодий ўсишига сезиларли ҳисса қўшади. Бугунги кунда 
турли мамлакатларда туризм соҳасидаги иқтисодий моделлар асосан кластерларнинг мутано-
сиблигини ошириш учун ишлаб чиқилган. Бу эса бир вақтнинг ўзида тўғридан-тўғри туристик 

хизматлар кўрсатиш тизими билан биргаликда ёндош, тўлдирувчи хизмат соҳаларининг ҳам 
ривожланишини таъминлайди.

Соғломлаштириш туризми кластерлари жаҳоннинг кўплаб мамлакатларида иқтисодий 
ўсиш локомотиви ҳамда ҳудудий инновацион тизимлар иштирокчилари ўртасидаги муносабат-
ларнинг самарали воситаси сифатида фаолият кўрсатмоқда[3].

Соғломлаштириш туризми кластерларини ташкил этиш ва уларнинг фаолияти бўйича 
хориж тажрибаси қуйидаги асосий тамойиллар устига қурилганлигини кўриш мумкин:

● корхоналарнинг ҳудудий концентрацияси;

● кластер иштирокчиларининг қўшилган қийматни яратиш занжири асосидаги чуқур техно-
логик кооперацияси;

● кооперация ва рақобатнинг мутаносиблиги;

● фаолиятнинг инновацияларга асосланиши;

● давлат-хусусий шерикчилик механизмининг амал қилиши.

Жаҳон амалиётида соғломлаштириш туризми кластерида қийматнинг тўпланиш тизими 
қуйидаги бир неча занжирлар турларидан иборат[4]:

1. Етказиб берувчилар томонидан қўшилган қийматнинг яратилиш занжири.

2. Жойлаштириш, кўнгил очар хизмат корхоналари ҳамда соғломлаштириш маҳсулотини 
сотиш каналларида қўшилган қийматнинг яратилиш занжири.

3. Рекреантлар (турмаҳсулот харидорлари) томонидан истеъмол жараёнида қўшилган 
қийматнинг яратилиш занжири.

Бутунжаҳон туристик ташкилоти (БТТ) маълумотларига кўра, аниқ соғломлаштириш 
мажмуасида рекреантларнинг 7 кунлик ташрифи давомида 10 тадан 20 тагача занжирли тизим 
фаолият кўрсатади. Ушбу занжирли боғланган тизимларда 30-50 та атрофидаги корхоналар 
(экскурсия бюролари, ихтисослашган савдо дўконлари, туристик ахборот корхоналари, суғурта 
компаниялари, валюта алмаштириш шаҳобчалари, такси хизмати ва бошқалар) бир мақсад 
йўлида, яъни рекреантларга хизмат кўрсатиш йўналишида иш олиб борадилар.

Юқоридаги фикрларни умумлаштириладиган бўлса, соғломлаштириш туризми фаолиятини 
кластерли ёндашув асосида ташкил этиш мавжуд тизимдаги корхоналар фаолияти бошқару-
вини интегратив омил асосида қайта ташкил этилишини таъминлаш орқали асосий фаолият 
ва унинг атрофида шаклланувчи инфратузилма тизимлари фаолиятини бир мақсад йўлида 
бирлаштиради.

Шу нуқтаи назардан келиб чиқиб, бугунги кунда мамлакатимиз ҳудудларида мавжуд соғлом-
лаштириш туризми фаолиятини самарали ташкил этиш учун кластерли ёндашув таклиф этил-
моқда. Соғломлаштириш туризми хизматлари кластерида, мавжуд шарт-шароитлардан келиб 
чиқиб, кластернинг асосий тузилмаси сифатида соғломлаштириш хизматларни таклиф этувчи 
муассасалар қаралса, кластер билан алоқадаги элементлар сифатида ҳудуд администра-
цияси, кластер таркибидаги ёндош ва қўшимча хизматларни таклиф этувчи корхоналар ҳамда 
кластер ривожланаётган ҳудуд ёки минтақа қаралади.

